
«Жоғары оқу орнының үздік оқытушысы» байқауын өткізу  

ТӘРТІБІ 

 

1. Жалпы ережелер 

«Жоғары оқу орнының үздік оқытушысы» байқауы Қазақстан 

Республикасы Ішкі істер министрлігі Қостанай академиясының (бұдан әрі – 

Академия) профессорлық-оқытушылық құрамының жұмысын ынталандыру, 

олардың бастамашылдығын дамыту, курсанттарды, магистранттарды, 

докторанттарды оқыту мен даярлау сапасын арттыру, Академия оқытушысы 

еңбегінің беделін арттыру үшін жүргізіледі. 

Конкурстың нормативтік құқықтық базасы: Қазақстан Республикасының 

2007 жылғы 27 шілдедегі «Білім туралы» Заңы және Қазақстан Республикасы 

Білім және ғылым министрлігінің 2015 жылғы 16 наурыздағы № 124 

бұйрығымен бекітілген «Жоғары оқу орнының үздік оқытушысы» атағын беру 

ережесі. 

2. «Жоғарғы оқу орнының үздік оқытушысы»  

конкурсына қатысу талаптары 

Конкурсқа төмендегі талаптарға сай келетін Академияның 

профессорлық-оқытушылық құрамының өкілдері қатыса алады:  

1) Академияның штаттық оқытушылары болып табылатындар; 

2) конкурсқа құжаттарды тапсыру сәтінде кемінде бес жыл үздіксіз 

ғылыми-педагогикалық жұмыс өтілі болғандар.  

Оқытушының ғылыми-педагогикалық қызметіндегі жетістіктері келесі 

критерийлер бойынша бағаланады: 

- оқулықтарды, оқу-әдістемелік құралдарды, пәндердің оқу-әдістемелік 

кешендерін әзірлеуге және басып шығаруға қатысу; 

- оқу үрдісінде инновациялық педагогикалық технологияларды қолдану;  

- байқауға қатысушылардың педагогикалық шеберлігін білім 

алушылардың бағалауы (сауалнама негізінде). 

Оқытушының қызметін бағалау сапалық және сандық көрсеткіштерді 

ескере отырып жүргізіледі (соңғы үш жылда). 

 

3. Конкурсты өткізудің тәртібі 

Конкурсқа қатысушыларды Академияның тиісті кафедрасы ұсынуы 

керек. Оқытушы жұмысының сапалық және сандық көрсеткіштері арнайы 

нысан түрінде толтырылады. Ұсынылған ақпараттың дұрыстығы үшін 

жауапкершілік оқытушыны конкурсқа қатысуға ұсынатын кафедра бастығына 

жүктеледі.  

Конкурсты Академия бастығының орынбасары басқаратын комиссия 

өткізеді. 

Комиссия құрамына Академия бастығының орынбасары, басқа да 

мүдделі бөлімдер мен қызметтердің басшылары, жетекші ғалымдар мен 

мамандар кіреді.  

Комиссия мүшелерінің саны 5 адамнан кем болмайды. Комиссия 

отырыстары оның құрамының кемінде 2/3 бөлігі қатысқан жағдайда құзыретті 

болып саналады.  

Комиссияның жеке құрамы және конкурсқа қатысу үшін құжаттарды 

тапсыру мерзімдері жыл сайын Академия бастығының бұйрығымен бекітіледі.  

Конкурстың қорытындылары туралы шешім жасырын дауыс беру арқылы 

қабылданады. Отырысқа қатысқан комиссия мүшелерінің дауыс санының 

кемінде 3/4 дауысын алған конкурсқа қатысушы жеңімпаз болып танылады. 

Комиссия мүшелерінің дауыстары тең бөлінген жағдайда, төрағаның дауысы 

шешуші болып табылады. Комиссия конкурс қорытындысы бойынша 

сәйкесінше 1, 2 және 3 орындарға ие болған Академия оқытушыларын 

анықтайды. Комиссияның шешімі хаттамамен ресімделеді және Академияның 

Ғылыми кеңесіне ұсынылады.  

Академияның Ғылыми кеңесі Қазақстан Республикасы Ғылым және 

жоғары білім министрлігі өткізетін республикалық конкурсқа қатысу құқығын 

алған конкурс жеңімпаздарын анықтайды.  

Конкурс жеңімпаздарын көтермелеуді комиссия төрағасының ұсынысы 

бойынша өз құқықтарымен Академия бастығы жүзеге асырады. 

 

4. Қорытынды ережелер 

Осы Тәртіппен реттелмеген барлық басқа мәселелерді конкурстық 

комиссия тиісті түрде шешеді.  
 


